
Í einari verkætl­
an, sum er yvir 
eitt so langt tíð­
arskeið, broytist 
tøknin á einum 
sjúkrahúsi. Tað 
ger H-bygningin 
eisini dýrari

Árni Gregersen

H-bygningurin  á Lands
sjúkrahúsinum í Havn skal 
hava 150 milljónir afturat 
fyri at hann kann gerast lið
ugur.

Í viðmerkingunum til 
uppskotið um eykajáttan 
verður greitt frá, hvørjar or
søkirnar eru til meirkostn
aðin.

Stjórin í Landsverki, Sig
urd Lamhauge sigur, at hetta 
er vanligt, tá ið ein verk
ætlan fevnir um eitt so langt 
tíðarskeið.

– Tað eru ávís ting, sum 
ikki vóru við upprunaliga, 
men tann stóri parturin er 
nýggj tøkni og so at taka 
avgerð um, hvat tað er sum 
hoyrir til sjálva verkætlanina 
og hvat hoyrir til aðrar verk
ætlanir, sigur nýggi stjórin á 
Landsverki.

At tøknin mennist í sjúkr
ahúsverkinum er vanligt og 
tað vísir seg eisini, at meðan 
verkætlanin hevur verið í 
gongd, eru broytingar hend
ar. Til dømis verður nevnt í 
viðmerkingunum til umbøn
ina um pengar, at ljós á sjúkr
ahúsum er broytt.

Nú ber til at gera ljísið 
inni alt eftir um tað er um 
dagin ella á myrka partinum 
av samdøgrinum.

Hetta hevur góða ávirkan 
á sjúklingar og minkar um 
heilivágsnýtsluna, vísa 
kanningar aðrastaðni. 
Hetta er eisini ein hjálp fyri 
starvsfólk, sum hava nátt
avakt.

Psykiatriski parturin
Psykiatriski depilin hevur 
royndarkoyrt skipan við 
ljóðbrúsarum síðani á sumri 
í 2016. 

Henda skipan kann 
halda áfram í teimum 25 
psykiatrisku seingjastovu
num, soleiðis at ljóðteldil, 
sum er forritaður við serlig
um tónleiki, sum er mentur 
og royndur í psykiatriini, 
verður settur upp í seingja
stovunum.

Eitt sum kann undra er, 
at upprunaliga  stendur 
H-nygningurin leysur frá 
restini av  Landssjúkrahús

inum. Tann sambindingin 
skal gerast nú og tað kostar 
eisini, tí H-bygningurin og 
B-bygningurin mugu virka 
saman

Samanbindingin er ikki 
partur av upprunaligu verk
ætlanini.

Landsstýrismaðurin við 
heilsumálum, Kaj Leo Holm 
Johannesen var gjørdur var
ugur við, at neyðugt er við 
meira pengum, longu tá ið 
hann hevði sitið sum lands
stýrismaður í eina viku.

– Hetta er ein stór verkætl
an, har uttanumviðurskiftini 
broytast  skjótt, serliga tøkn
in. Men her eru eisini viður
skifti, sum áttu at hava verið 
tikin við í verkætlanina upp
runaliga, sigur hann.

Byggingin fer at kosta 805 
milljónir og peningajáttanin 
endar í 2022. Bygningurin 
sjálvur verður liðugur í 2021.

Nýggj tøkni 
stórur partur av 
tí hægra prísinum

Tekna teg sum haldara,
og fá bløðini borin til dyrnar

Tórsgøta 1, FO-100 Tórshavn

Ja takk!
Eg ynski at tekna meg sum 
haldara av Sosialinum.
(Set kross við tað hald tygum ynskja)

Verður sent 
ópostað.

Sosialurin 
rindar 

postgjaldið

Navn:

Bústaður:

Telefon:

Teldupostur:

kr 450,-
fyri ársfjórðinginhald

Vanligt

Mánadags, mikudags og Vikuskiftis Sosialin. Umframt serblaðið Vinnan.
Bløðini borin til dyrnar.

kr 687,-
fyri ársfjórðinginhald

Virkis

Mánadags, mikudags og Vikuskiftis Sosialin. Umframt serblaðið Vinnan.
Bløðini borin til virkisdyrnar.

kr 378,-
fyri ársfjórðinginhald

Vikuski�is

Vikuskiftis Sosialurin borin til dyrnar.

Vanligt hald

Vikuski�is hald

Til ber eisini at tekna hald beinleiðis á www.sosialurin.fo
Ella við at senda upplýsingarnar til hald@sosialurin.fo

Send lepan til Sosialin

Virkis hald
* Viðmerk eisini ábyrgdarpersón

